
GOUVÈNÈ CUOMO ANONSE LANSMAN KANPAY SANSIBILIZASYON POU 

ADIKSYON K AP FÈT TOUPATOU ATRAVÈ ETA A 
 

Kanpay Sansibilizasyon Piblik #CombatAddiction (KonbatAdiksyon) an mete 
aksan sou Efè Adiksyon yo ak Resous ki Disponib yo 

 
W ap wè Anons Sèvis Piblik yo Isit la ak enprent piblisitè anons yo Isit la 

Jodi a, Gouvènè Andrew M. Cuomo te anonse lansman senk anons sèvis piblik nan kad 
kanpay pou ankouraje Nouyòkè yo mete tèt ansanm pou goumen kont adiksyon. 
Kanpay #CombatAddiction (KonbatAdiksyon) k ap fèt toupatou nan eta a ap mete 
aksan sou efè ki touche anpil moun adiksyon genyen yo epi konekte Nouyòkè ak sèvis 
enfòmasyon ak sipò atravè rezo sosyal yo, anons sèvis piblik bileng ak enprent piblisitè 
anons yo ki pral poste nan sistèm Metwo Vil New York la ak nan bato Staten Island 
Ferry a. 
 
Gouvènè Cuomo te di: “Kanpay sa ap chache fòme Nouyòkè yo sou konsekans 
anplen adiksyon genyen epi kijan pou yo jwenn èd pou tèt yo oswa pou fanmi ak zanmi 
yo. Adiksyon pa gen limit, epi tout kominote nan eta ka santi efè konsekans li yo lakoz, 
men nou dwe kanpe ansanm pou nou konbat maladi sa epi pou nou konstwi yon New 
York ki pi solid, ki pi an sante pou tout moun.” 
 
Anons piblisitè yo ap mennen chak moun sou paj sitwèb #CombatAddiction 
(KonbatAdiksyon) an, ki gen ladan l seksyon enfòmasyon pou moun, fanmi, doktè, 
moun ki fè respekte lalwa, edikatè, ak òganizasyon kominotè yo. Gen resous disponib 
pou ede fè sansibilizasyon pou adiksyon epi founi asistans ak gid sou kijan tout moun 
ka ede tou. Sitwèb la gen ladan tou lyen ki mennen nan lòt sitwèb ki ka ede ak videyo ki 
gen Nouyòkè natif natal k ap pataje istwa yo ak pwogresyon adiksyon nan lavi yo a, soti 
nan alkòl rive nan lòt dwòg yo, ansanm ak wout pou rekiperasyon yo. 
 
Gouvènè Adjwen Kathy Hochul, Koprezidan Gwoupman Taktik Gouvènè kont 
Ewoyin ak Opyoyid yo (Heroin and Opioid Task Force), te di: “Pandan m ap 
vwayaje toupatou atravè Eta a, mwen kontinye ap tande ak pwòp zòrèy mwen sa fanmi 
ki pèdi manm fanmi yo akoz efè devastan adiksyon yo. Anplis de lwa konpreyansif ki te 
siyen mwa jen an, kanpay #CombatAddiction (KonbatAdiksyon) an se yon lòt pa ankò 
nan bon direksyon pou nou kontinye atake maladi sa a tout kote. Nan non moun ki gen 
lavi yo ki te dechire akoz maladi sa a, Eta New York la kontinye rete yon lidè nan tout 
nivo nan konba kont adiksyon an.” 
 

https://www.youtube.com/playlist?list=PLNIxVjyAHXCM7Wp1wqxiTXOb71kafYWFz&app=desktop
https://oasas.ny.gov/CombatAddiction/documents/DailyNews_HalfPageHZ_CH_Alexis_OASAS.PDF


Delege Biwo Eta New York pou Sèvis Abi Alkòl ak Dwòg lan (New York State 
Office of Alcoholism and Substance Abuse Services, NYS OASAS), Arlene 
González-Sánchez te deklare: “Ou pa bezwen chache lwen pou wè enpak adiksyon 
an yo. Li pa diskrimine epi li touche tout kominote atravè eta a. Kanpay 
#CombatAddiction (KonbatAdiksyon) sa a se yon apèl alaksyon pou tout Nouyòkè 
kontinye ouvè dyalòg sou adiksyon. Eslogan kanpay la sonnen klè, ‘Li pral bezwen nou 
tout pote kole’, nou tout bezwen mete tèt ansanm pou nou konbat maladi sa a.” 
 
Kanpay #CombatAddiction (KonbatAdiksyon) an kòmanse apre sesyon seyans ekout 
Gwoupman Taktik Gouvènè a pou Konbat Ewoyin toupatou atravè Eta New York la epi l 
ap kontinye efò Gouvènè a toujou ap fè yo pou konbat adiksyon. Ankèt sou Itilizasyon 
Dwòg ak Sante a deklare gen 1.4 milyon rezidan New York ki soufri yon twoub 
itilizasyon dwòg. Selon Ankèt sou Itilizasyon Dwòg ak Sante SAMHSA te fè an 2014 la 
gen 21.5 milyon adilt ki soufri yon twoub itilizasyon dwòg ane ki sot pase a. Sepanda, 
yo estime sèlman 11 pousan moun ki bezwen tretman ki chache l epi resevwa li. 
 
An jen 2016, Gouvènè Cuomo te siyen yon seri pwojè-lwa ki gen ladan yo anpil varyete 
inisyativ pou reponn a pwoblèm kriz ewoyin ak opyoyid eta ap fè fas nan moman sa a, 
ki gen ladan l pwovizyon pou limite preskripsyon egzajere pou opyoyid yo epi retire 
baryè ki bare aksè a tretman pou moun ki etène ak medikaman yo. Lwa sa yo garanti y 
ap rezoud nan yon fason pwoaktif, pwoblèm ak enkyetid moun ki sou wout rekiperasyon 
yo, fanmi, ak founisè tretman yo poze toupatou atravè eta a. 
 
Nouyòkè yo ki gen difikilte avèk yon adiksyon, oswa ki gen fanmi oswa zanmi ki gen 
difikilte, yo ka jwenn èd ak espwa lè yo rele nimewo telefòn gratis liy HOPE (HOPEline) 
Eta a, 24 sou 24, 7 jou sou 7 nan semèn nan 1-877-8-HOPENY (1-877-846-7369). 
Tretman adiksyon ki disponib yo gen ladan yo swen pou kriz/dezentoksikasyon, swen 
malad ki etène yo, swen rezidan kominote yo oswa konsiltasyon ekstèn yo sou panèl 
operasyon Disponibilite Tretman NYS OASAS la (NYS OASAS Treatment Availability 
Dashboard) oswa sou sitwèb NYS OASAS la. 
 
Vizite sitwèb Konbat Ewoyin lan (Combat Heroin) pou w ka jwenn plis enfòmasyon sou 
kijan pou w abòde pwoblèm ewoyin ak abi preskripsyon opyoyid, ki gen ladan l tou yon 
Twouso Zouti Tab Kwizin (Kitchen Table Tool Kit) pou ede kòmanse konvèsasyon sou 
siy avètisman adiksyon ak ki kote pou w jwenn èd yo. 
 
Pou w jwenn zouti pou itilize pou ka pale avèk yon jèn moun sou prevansyon itilizasyon 
alkòl oswa itilizasyon dwòg, vizite sitwèb Talk2Prevent lan. 

